
AngajukKéak nakutsajuk idluatsaivitigongituk
ilinniaviliattitausimaKattajut utittisipviulalimmata

Nunatsiavut kavamanga Kanuttojuk ilinniaviliaKattasimajut
Newfoundland Labradorimilu sivuppiagunnanialittut inogusigijammini
ilonnatik katimajiuKatiget idluatsaiviliatitsinimmut kavamanganik Canada
angisimalimmata utittitauniujajunik.

“UKatsainasimavugut kavamanga Canada kamatsiagialik
pilukattausimanninginnut inugijavut kamasimaKattajunut ilinniaviujunik,”
uKajuk Nunatsiavut AngajukKanga Johannes Lampe.

Ununnungit ilinniaviliattitausimaKattajut Ikajuttaugutilet Labradorimi
Inuit Nunamik Satusaisimanimmut AngiKatigegutinganut
KaKialipviulautsimagatik amma ilautitausimagatik Ottawa 2006-imi
Allait llinniaviliattitausimaKattajut Tunijausimammata AngiKatigennikut.

“Nakutsagalualluta takusinnagiamik sittutitaujumik, kitsanammijuk
Kaujimagiamik unuttut ilinniaviliattitausimaKattajut ajulisimalittut
Kakialipviulautsimagatik amma sunamik utittisipviulautsimagatik
anniagutigisimajamminut ,” uKajuk AngajukKak Lampe, ilagiatsiluni
Kanuttonimminik KaKialiutiKalanninganik Prime Minister Trudeau
kiggatullugu kavamanga Canada. “KanuttonakKulu anniagutausimajut
Inunnut Newfoundland Labradorimilu utittisipviunimmut Canadami
sakKeligajanninganik ikullaumivallianitsamik. ”

Ilagiallugu $50 miliun angiutausimajuk, ilinniaviliattitausimajut
pitdlammijut $2 miliun utittisipviunimmut amma ikullaumigasuannimut.

Anginnimut tusattaumajunik tusattaujutsaujut idluatsaivitsuami Supreme
Court of Newfoundland Labrador naningani September, amma
akuniungitut kajusiutjaujutsait kingungagut.

